
AWYTYZA TEMO'EKATUAP

Kajt'ingku jata temitan op ete.

Kari'aw, kajt'ingku topa tuti, nazan tuti jata
atan kaminu'aza temo’ekatwawan.

?Anutepe kajt'ingku titanyka me, o’'apytewetu
tepe a'yn.

Na'apytewe tuti jata atan kajti'ingku.

PEJTAN E'IUP ET.

PEJTA’AN E’'IUP.

PEJTAN E'ITY ET.

PEJTA’AN E'ITY.

PEJTAN EIYTI'YZA ET. PEJTAN E'INJYZA ET.



TAWITI



MYTUTSANG



KANAKANA



TAPIIT



PIRAWATU

PEJTAN PIRA'YT ET,

NAZANTI WO PEJTA’AN.

PIRAWATU

TATII

Jotan 'apo’atu karaput ete kita emiete.

TAWITI MYTUTSANG

KANAKANA

MUZAJYT

TOWAK

Towak otagoko 'ypytako.

MUZAK

Muzak oma’éju wemi'u kyty.

MUZAK

Muzak otozoko taku’jyt etam ywo.

PAK

Pak wekozoko ka'alole wo.
Netam 'ywykwat ywo.

Pak emT'u: tezu’apitek.

TATUPEP

Jojungkatu jata karika et oto’apakaw tupejat.

MUZAK

TAWITI

PIRAWATU

TOWAK

Pejtan kara’'yput wurat, pejtan kaloleput wurare’'ym:

KANAKANA TAPIIT MUZAK
MUZA'JYT TAWITI TOWAK
TATI'A MYTUTSANG

WURAT WURARE'YM

OK

?Awaj] wazotsu mo’atat ok ete.
Na wazotsu kytirat ok ete opo’ataw 'omowo.
Atit 'an akwawawyka ok ete mo’atu.

Na wazotsu nakwawapat ok ete mo’atu.

NAPA

Napa wejkaju pira’yt.

TYWAPAT

Tywapat wejkozoko jarywytu wo, jarywytu wej'uju.

Jotup:

PAK TA'WAT TOWAK

TAWOZY TATITU KAPI'WAT

PIRAWATU MOPOKWAP

Jotan karika 'y wo tupat. Jotan karika jat ywo tupat.

Jotan karika 'y wo tupat, jat ywo tupat zanu.

21



TAZA

Mo’at opopeju taza 'ypywo.

?YP

jporapap ky.
?Yp kaj

?INI

Kapia’'jyt wejmo’egeju ’ini.

TSORI

Tsorm muza’jyt kyjtap.

TATY

Taty otem me.

25



Jojungkatu karika et natantaw.

Kype kypeput jatd nupejutu.

TYWAPAT

NAPA

TATUPEP

TAZA

?ALAPAPA

?Alapapa emi’'u pira’yt.

MOJ

MOQj taj atytu.

MGQj, kari’aw ekozokotu ka'awatu wo?

?YWEM

MAKULA

Makula pira’yt mojtap.

JOMEM

Kuja wejmo’egeju jomem.

KUJA

Kuja o’ampeju omépyt ta.

MOPAZA

Mopaza ope’uju pepitkaw ywo.

KUJUKUJU

Kaminu'aza emipytyk kujukuju.

?EKYTAP

?Ekytap wej'uju 'yp potyt.

MAKANG’'A

Makéang’'a wej'uju ka’'alole potyt.

TA'WAT

Ta'wat wemi'u wej'uju.
Ta'wat wekozoko oto’otaza ta.
Ta'wat ita’ogeju oto’otat ete, na wazotsu por’uju

tuwo takuja’jyt.

Karika jata ta’'wat emi’'uzan, kalolepuzan?

Jotan jata natsu wezanu:

Tatitu wej'uzoko mani'ok. Tatitu mani'ok 'wat.

Jotan karika momoza mani'ok 'wat?

Jotup karika kara'yput wurat:

TAKUJYT KAJKAJ KANAKANA

MUZAK NAPURYT ?ALAPAPA

KUJUKUJU TSUKUJYT

Jotan momozotsuput, jotan net.
N&zanti wo pejta’an.

37



Jotup:

TA'WAT NAPA NEKYTAP

KUJUKUJU NAPURYT PAK

TOPEPIRYT MUZAK

TOWAK TYZYWATU

Jotan karika ita’ogytu: Jotan karika ita’oge’ymytu:

NAKO

?Apaj ko wo oupeju ‘’awati, mani'ok,
warati, kanawija, tezu'apitek, tezu’'a, kumanar,

peti'a, ka'alole, tezyk.

Waranaku Aweti

Jotan karika ko wo tupejat, jotan net.
N&zati wo pejta’an.

WARATI

Warati momati mi'u.

KAKAJA

?Ywatu tsoa kakaja oto pira’'yt kyty.

Kakaja emi’u pira'y’jyt.

Kakaja tetapytdtu pira’yt 'ywaw.

Kakaja otozoko pira’yt kyty nyangam ywo.
Nanype wej’'yw0 kajpowpap pira’y’jyt.
Opap tomowkap.

Waranaku Aweti

KAKAJA

Awajatu Aweti

Kakaja oto kujamenan, kaj'ypyza nekujamenan,
nanype ti kakaja wekozoko. Oko wejtap, ’awati upap
wejtap. Kajtsue'ym nakutapu. Kakaja kytirat okutapaw.
Namuput pywo wejtym mani'yp. Mani'yp owyge me.

- Kit4, ko’jem tut kajtotu kajko kyty me’a?

Namuput ezutu tsa me. Namuput ete natitoza
otepotitupeju.

Opap tomowkap.

TITIKYRYT

Titikyryt wekyp 'y épe wo.

Karika jata kara'ypuzan?

PYKAK

Pykak emi’'u 'yp’a.
Pykak wej'uzoko 'ywa'i 'a.

Pykak karika wezotsu ’wat.

NAPA NAPURYT 'OK

TYWAPAT

KO

TATUPEP TAWITI

TATITU

'INI

PYKAK 'EKYTAP

KYTE

TITIKYRYT

KAKAJA

KY

TA'WAT

TAWOZY

PIRA'YT

PETI'A

?Akuzu’jyt wej'uju

Jotan karika momo peti'a 'wat:

peti’a.

?AWATI

Jotan karika 'awati 'wat.

47



JAMURIKUMA TOMOWKAP

Jamurikum& otepyju mituwan, nanywo
jamurikuma itat oto pira’'yt kyty. Namupurut wejzezut,
nanywo wejmojtukat. Namuput wejzotem pepiikaw

ywo, nanywo wejmi’i, ndmuput wej'uju tsa na’yn.

Waranaku Aweti

Jota’an te’aykajaza Jamurikuméazan tupejaza:

?Y TOMOWKAP

?Ywatu pe 'y 'yto oy’at ian ne, ndnywo ’'an
pira’yryka.

?Ywatuzatu porywyt kitd me kajkar’'utejtu a’yn.

Mu’jé kitd me ’'ypawokotu me, oup pira'yt
a'yn, pirawatu, tywamunuryt, nipjaw, tuzuwi, matuwe,
tati’i, piwta’nyp.

Waranaku Aweti

Jotan pira’yt nemikwakup 'ytoto na’'waw.

JAPIPYJ TOMOWKAP

Japipyj 'ayteza te’aykap. Kujapuryza
ts&’'ywazan momati. Te'aykap 'ypytako, ko’épu

WO opap te’aykatu a’'yn.

Kwaray Aweti

Pejta’an te’aykap.

Karika-pywo jata kajtekatukazokotu ?

TOWAK TOMOWKAP

Awytyza tomowkap towak ete ‘ypytako.
Kaminu'at ty omépytagoko.
Nanywo omépyt wejmotem oten ywo, nanywo

towak out nakyty natagokotu wo wejzoto wa'yzan.

Kwaray Aweti

Jota’an towak:

1- Karika 'yp’azan tupat 'ywatu pe?

2- Karika kwat ype kajemimo’ege?

3- Jota’an ky, kyte.

KY

4- Karika pywo 'yp titap?

KYTE

MAJAKU TOMOWKAP

Waranaku Aweti e Awajatu Aweti

?Ayte wazotsu mo’atat majaku ete, kujapuryza
kyty. Namuput pywo Kkujdpuryza wejzajpogoko

mani’ok.

1- Kapatsu jatd majaku ete mo’atu?

2- Karika kujapuryza miezoto wepopiazan?

1- Karika jata kalolepuzan kajemi’u?

2- Karika jatd kajemi’'ue’ym kalolepuzan?

3- Karika 'ytoto jata kajemikwakup kajemi’uzan?

4- Kajte’aykatuwo karika kajemizyzy, kajatsatsaman?

5- Jotan’an mo’at tekatukaza.

6- Jotan karika 'ywan kajemikwawap.

7- Jotan 'yp’a et ka’awatuwan.

8- Jomi'tkukat kaloleput kam’wat.

TYWAPAT KAJYT PIRA'YT MUZAK

KAPI'WAT TUWAWATU MOJ NAPA

TUKYT

TUKYT TOMOWKAP

Kaluana Aweti, Waranaku Aweti e Awajatu Aweti

Mojtewene kujapuryza porekyjtu tukyt.

Namuput wygetu me ka’'apeti.

Namuput ok&nga kajpowpap ka'atu me,
ko'’épu me namuput ko'épu me tsaporapytu me,

namupurene me tsapotangku nad me tatitumajaku

PYWO.

Namupurene met wejzoto we’iniku wo,
namoypapaw wemakula pywo. Namuput wejmo’am tsa
na'yn ne, taza'ipuk waja’angku met tsd me, namuput

'apo tsapomo’ampu a’'yn ne.

TAZA TEMO'YPYZUNGKAWUT

Waranaku Aweti e Awajatu Aweti

Kwaza oporétup Wamutini wamdj ete:

- ?Atu, karika jata taza itazan?

- Ejamuj, towak, taza itat, nanete mo'atat.

- Kapatsoa jata netam mejka? Azotozokotu jata nakyty

me’a, 'atu.

- Pejto 'yto nakyty a'yn ne. Mokuryt pywo tut etetdku
a'yn. Nanywo tut jatd, pitaza’nyp pywo tut natetaku
a'yn. E''atu 'y wo. E'ietsetu tut ne ti'apuku pywo. Taza
motatu tut ne e’ijungku tut taza wo. Pejmotata tut
netaza a'yn.

Me'ymita itejkazokotu taza ete a'yza, mawene itetaza jata.

- Jata kyty jatd azoutu me’a, ’atu.

- Jezut ’jyt ene ikyty nd'yza, 'atu.

- Kyj ene kita ezezupeju na’'yn ne, 'atu.

Momozotsu taza itat towak, ndwazotsu taza ete mo'atat.

Opap tomowkap.

JAWARI TOMOWKAP

Trumaj amijza, tséza 'é jawari mo'ypyzungkat. Tsaza é

jawari nezo'apo’atempat wetam kyty. Tsa 'yto wejmotata tam

typtsu a'yn. Nanywo tikwawap jawari

tikwawap jawari te.

Opap tomowkap.

Jawari te:

porywyt.

Nanywo

Awajatu Aweti

Hene jukawari
Hene jukawari

Hiwakatu
Jukawari
Ai hi hi jukawari
Ai hi hi jukawari

Hene jukawari
Hene jukawari
Hiwakatu
Jukawari

Ai hi hi jukawari
Ai hi hi jukawari
Ai hi hi

ITOGYWO

ltok ywo tu’'a yzapat, etené, ’ini.

ltok ywo tupejat ne u'wyp, tukanap, tukyt, ta’'é,
makujalu, tétajy, mije’e, mi'ak, jomem, ’apykap,
jokwangyt.

Kwaray Aweti

1- Jotan karika tupat kajok ywo.

2- Pejtan te’aykaw et:

3-Momozotsu pejta’an te’aykap:

?ATU TOMOWKAP

Waranaku Aweti

Iporétup ejamtij ete tomowkap ete.
Jota’an ejamuj nati'yt.

Jotan ti'ingkejat. I'apotu pywo.
?Atuza 'ytepe oto pira’'yt kyty.

?An a'yt temiaryka outaw tsa na'yn.

Nanywo ’'yto me nati'yza ita’ogeju oupa ete.

AWYTYZA TOMOWKAP

Waranaku e Awajatu Aweti

Motemu'aza etdmut ti kit me
(Parua). Nanype ti tsanekozokotu me kwazétu,
kwazétu jatd netekatu ti me out tsd na'yn. Otetam
jungkaw ti a'yn kamalapyhy pe, nanype i

tsanekozokotu me, ikatu ’'yto oup tsd na'yn.
Kwazatu, kwazatu jata netekatu ti me o’ytatap tsa
outaw a'yn.

Azoetama’jap ype ’'yto oup tsd na'yn.

Nanype ’'yto tsa owage mu'azan tsa na'yn.

1- Jota’an ejamijza etamut.

2- Kaparype jata kajetamut 'ypyput?

3- Kapatsu motemu’aza ekozokotu wetamut ype?

4- Kapatsoa parua pe wekozoko tiwo tsa totu wetam

ikataw?

5- Nazanti wo, kapatsoa Enumania wetam ikataw tsa totu?

TOMOWKAP MOTEMO’AZA ETE

Motemo’aza emi’'ue’ym me pakajangyt.
Motemo’'aza emi’'ue’ym me tsotsowit, momozan

muluta, tuma, tsuky.

Kujapuryza ty’azantu me ’'an wej'uka,
tyte’étu a’'yn, ’an wej'uka kaloleput a'yn, néalole’at
tuti. Nazatuti kitd kujapuryza ty’azantu wo ’an
kara'yput wej'uka a'yn, taku’jyt, mytl, tawozy zanu.

Azoa'yt 'ypyzantu me ’an azojuka
kara’'yput a'yn. ?An azojuka pira’yt tuwurytu a'yn,

tuma, tawozy zanu.

1- Pejtan motemu’aza porywyt put, ma kajporywyt.

2- Karika jata kajporywyzan wagat ma me.

KARL VON DEN STEINEN

Awajatu Aweti

Karl von den Steinen jata itemitan op ete 'a.

Karl von den Steinen nutu ti Cuiaba ti out ti a’yn.

Cuiaba ti 'yto kitd me out 'yto matuwi ne’ywa a’yn.

?Ytang Karl von den Steinen n&’apat ype na’ataw ti kita
met, Makayryza.

Newizako n&'apat ype n&’ataw ti. Kitd met Apyawaza,
Nanukwaza, Awytyza, Minakuza, Wawzaza.

Karl von den Steinen nd’ataw ti kitséza ti me’a.

Awytyza etam ype wian 'yto wekozoko 'yto ti a'yn.

Kwazatu, kwazatu kajpopap kwazatu met oto 'yto ti a'yn,
wetam tsoa a’yn.

N&azanti wo na’ajpok 'yto ti met op ’'yto ti wejtan ’yto ti
a'yn.

Otomowka 'yto ti a’'yn, warajuza ete ti a'yn.

Karl von den Steinen na’ajpoku ’yto ti kitd met omajd 'yto
ti a'yn.

Natomowkawut wazotsu 'yto wekozoko a’'yn.

1- Kapati Karl von den Steinen nutu waraju ikataw?

2- Kapatsuat tetam ’apat ype kitd Karl von den Steinen

‘atu?  Opap tomowkap.

3- Pejta’an Karl Von den Stein na’aparype na’atawut.

TOWA’'APITU 'YTA'AJ ETE

Awajatu Aweti

Mote wian ti me, 'yta’aj tuwut ti a'yn.
Kara’iwa wut we’'ym ywo wian ti kitd kaje’yta’aj tuwut ti
a'yn.
Ma jatd met, kaje’yta’gj ote’jyka a'yn.
Nanywo jatd kajtowa’apizokotu kaje’'yta’aj ete, kaje’'ytad’'aj
te’jykatu wo, jata kajtowa’apizokotu kaje’yta’gj ete.
Kaje'yta’'adjy wut ywo wian kitd motemu’aza 'an ipy’aloleka
we’'yta’aj ete tsa na'yn.
Ma jatd met, kajpy’alolezantu kaje'yta’aj ete, kaje'yta’aj
peapu ete kara'iwa ti.
Nanywo jatd kajemorekwat temoti'ingokotu kara'iwa
emorekwat ta. Kaje'yta’aj wut katu ete, jatd morekwat

temoti'ingokotu.
1- Iporetup ejamij ete karika jota.

2- Jota karika ejamuj emimi’ingut.

TUJ TOMOWKAP

Waranaku Aweti

Tyjymo’jozokotu ’'ytang nge.

Morekwat, otem oti'ingkaw pepi'tkaw ywo a'yn,
otywyza kyty.

Nanype tsati'ingkejutu otywyza ta me, ototu ete
tyjymo’jaw: ndnywo me, oto tsa na’yn tyjymo’jaw a’'yn, tuj
apatu tsa met, nazanti wo wejzoto tsd na'yn, nyangam
mo’jaw.

Nanype me wejaka tuj tsad na'yn, nyangam ywo.
Pira’yt atutu wo me kaminu’aza '€ wej'ywd pira’yt a'yn.

Mu’jé kita pira’yt ‘atutu katu me, naperyza 'yto
wej'ywo a’'yn.

Ts& nemi’ywdzan ne: piuta, kwalu’jyt, tazytu, pira’y’jyt.
Nazanti wo tsakar'utu me, mu’jé a'yn.
Tsatotempu tam ywo me, wejzotem wemiarut tsa na'yn,
to’are’'ymuza kyty.
Natsu tyjymojotu me’a, kajporywyt ne.
1- Kapatsu jatd kajtejungkatutu, tyjymo’jaw kajtotu 'ytang.

2- Iporétup kojyka ete tomowkap ete, pira’yt ty’'ota ete.

3- Jotan kitd tomowkap emietuwut.

MOTEMO'AZA TOMOWKAP

Waranaku Aweti

Motemo’aza ti, kajamuj 'ypyza.

Tsé& nekyput ti kyawyt (kyta).

?Yp wejtap napywo tsa na'yn.

Motemo’aza ekyput ti kit kyawyt.

Tsa nema’apemput ti, mati'yp ‘ype.

Namuput puwoti pira’yt ikatu tsa na'yn.

Tati'i 'aju ti, u'wytapwa kwakojtawan, tsori kwakojtap.

Kytd, mani'ok kajtap, motemo’aza kujapuruza
ekytampu ti kita kyta me.

Napywo ti tsapokajokotu mote a'yn.

Mapuza 'yto jatd me, wejmo’apywe kita tsuaput a’yn.
1- Kari'aw kita timo’a’py kajporywyt put?

2- Iporetup emo’etuat ete, my’a ete.

3- Jotan kita emietuwut.

